SOMO LA  24:    ISHARA   ZA  NYAKATI   ZA   MWISHO  (Matthayo 24)

Wanafunzi walimvuta Yesu kuona  ukuu wa majengo ya Hekalu, yaliyotengenezwa na mfalme Herode.  Kwa vyovyote yalikuwa kivutio cha ajabu.  Lakini Yesu anawaambia kuwa, kila jiwe lingetupwa chini kwa kuwa, ilikuwa Yerusalemu uanganizwe.

Akiongea na wafuasi wake baadaye, Yesu anawaambia wategemee ishara gani, katika siku hizo za kuelekea kuharibiwa jiji hilo, na ishara pia zitakazoonekana muda mfupi, kabla ya kurudi kwake kutoka mbinguni.  Sehemu ya kifungu cha 24, inaonekana kuongelea muda ambao Warumi wangeivamia Yerusalemu na kuiangamiza, na sehemu zingine zinahusu nyakati za mwisho, kabla ya Yesu kurudi duniani.

Uvamizi wa Kirumi, ulikuja kama miaka 40 baada ya Yesu kusema maneno haya.  Katika Luka 21:20, tunaambiwa zaidi juu ya yale ambayo Yesu aliyasema.  Msitari huu unasema, kutakuwa na wakati ambao Yerusalemu utazungukwa na majeshi.  Haya yalipotokea, Wakristo katika Yerusalemu walikumbuka yale maneno ya Yesu.  Majeshi hayo ya Warumi yaliyozunguka jiji hilo, yalirudi nyuma kwa muda, na kwa hiyo yalitoa nafasi ya Wakristo katika Yerusalemu, waliokumbuka maneno ya Yesu, kuuhama mji na kuokoa uhai wao.  Warumi walirudi na kuliharibu kabisa jiji hilo, na Hekalu lake katika mwaka 70 B.K. (baada ya Kristo).  Mpaka leo, kilichobakia tu ni uwanja mkubwa, palipokuwa pamejegwa Hekalu.  Ukuta maarufu wa Magharibi au ‘Unaoomboleza’ katika Yerusalemu ya leo, ni sehemu ya ukuta mmoja tu ya uwanja huu.

Ishara za kurudi kwake Yesu kutoka mbinguni, zilizoelezwa baadaye katika sura hii, ni wazi, zinasubiri kutimizwa kikamilifu.  Haya hata Yesu hakujua, muda gani ungepita kati ya kuvunjwa kwa Yerusalemu, na kurudi kwake.  Katika ms. 36 anatuambia kuwa, ni Mungu tu aliyekuwa anajua lini angerudi.

Kama Yesu mwenyewe hakujua tarehe ya kurudi kwake, hatuwezi kwa vyovyote kuipigia mahesabu.  Lakini tunaweza kuangalia kuona ishara zile alizozitoa.  Tunaweza kuyashika kwa umakini, yale Yesu anayosema katika  ms. 36-51 kuhusu kurudi kwake. Anasema,

· Itakuwa ghafla.

· Watu karibu wote watakuwa wakiendelea na harakati zao za kila siku.

· Yesu atakuja katika muda ambao hata wafuasi wake hawamtazamii.

· Watumishi wake wanatakiwa wawe wakati wote macho, kufanya kile Bwana wao anachotaka, wakati bado akiwa mbali.

Maswali ya Matthayo 24.


1. Yesu alisema nini kitalipata Hekalu?


2. Ni maswali gani mawili wanafunzi waliyomuuliza Yesu?


3. Taja ishara zinazoonesha kuwa kurudi kwa Yesu kumekaribia.


4. Ms. 27 unatufundisha nini kuhusu kurudi kwa Yesu?


5. Kwa nini muda mfupi kabla ya kurudi kwa Yesu, unafananishwa na siku za 


    Nuhu?


6. Kifungu hiki kinatupa maonyo gani?

